
Ratnamala Stotram

ரத்நமாலாஸ்தோத்ரம்

விமலஶூந்யக்ரு’பார்த்³ரசித்தம் மார்க³ஜ்ஞதாப்ரதி²ததே³ஶநயார்த²வாசம் ।
ஸர்வஜ்ஞதாதி³பரிபூர்ணவிஶுத்³த⁴தே³ஹம் ஜ்ஞாநாதி⁴காரலலிதம் ஶிரஸா நமாமி ॥
1॥
வைநேயபே⁴த³வஶதோ ப³ஹுதா⁴வபா⁴ஸைரேகோऽபி பாத்ரக³ஜலேஷு ஶஶீவ
யஸ்மாத் ।
ஸம்லக்ஷஸே பரஹிதாநுக³தைவ தஸ்மாத்³ பு³த்³தி⁴ஸ்த்வஹோ பரமவிஸ்மயநீயரூபா
॥ 2॥
ஸம்பூர்ணசந்த்³ரவத³நே லலிதோ லலாடதே³ஶாத்³விநிர்க³தமஹேஶ்வரதே³வபுத்ர: ।
வைநேயஶாம்ப⁴வஜநப்ரதிபோ³த⁴நார்த²ம் தே³வாதி⁴தே³வப்ரதிமாநுஜ ஈஶ்வரஸ்த்வம்
॥ 3॥
வைநேயகோமலப⁴வப்ரதிபோ³த⁴நாய கிம் தா⁴ம ஸம்ப்⁴ரு’த மஹாஶுப⁴லக்ஷணம் தே ।
நிர்யாத ஏவ ஹி பிதாமஹதே³வபூஜாம் லோகேஶ்வரேஶ்வரபரம் ஶிரஸா நமாமி ॥ 4॥
வைநேயவைஷ்ணவஜநப்ரதிபோ³த⁴நாய ராஜீவபாணிஹ்ரு’த³யாத் ப்ரதிநி:ஸ்ரு’தோऽஸௌ
।
நாராயணோऽபி பு⁴வநேஶ்வர ஏவ தஸ்மாத் பும்ஸாம் த்வமேவ பரமோத்தம ஏவ நாந்ய:
॥ 5॥
சந்த்³ரார்கஸாத³ரப³லாஹிதப⁴க்திபா⁴ஜாம்ஸந்த³ர்ஶநார்த²மிப⁴நீலஸுலோசநாப்⁴யாம்
।
யந்நி:ஸ்ரு’தௌ ஶஶிரவீ பு⁴வி லோசநாப்⁴யாம் த்⁴வஸ்தாந்தராலதமஸம் தமஹம்
நமாமி ॥ 6॥
ஸாரஸ்வதீவிநயயோஜிதப⁴க்திபா⁴ஜாம் போ³தா⁴ய வை ப⁴க³வதீஹ ஸரஸ்வதீயம் ।
த்³ரு’ஷ்டாக்³ரதஸ்தவ ஜிநாத்மஜபப்ரஸூதா ப்ரஜ்ஞாபி⁴லாஷிப²லத³ம் தமஹம்
நமாமி ॥ 7॥

வைநேயவாயுஜநிதாக்ஷரமார்க³ஸித்³த்⁴யை யோ லோகநாத² ஸுக³தோऽத²
விநி:ஸ்ரு’தோऽஸௌ ।
தே³வ:ஸமீரணவரோ பு⁴வி ஜந்மபா⁴ஜாமீர்யாபதா²ர்த²ப²லத³ம் தமஹம் நமாமி ॥ 8॥
வைநேயவாருணஶிவாயநமீப்ஸிதாநாம்ஸம்போ³த⁴நார்த²முத³ராத்ஸுக³தாத்மஜாநாம்
।
யந்நி:ஸ்ரு’தோ வருணதே³வவரோऽப்யகஸ்மாதை³ஶ்வர்யஸித்³தி⁴ ப²லத³ம் தமஹம்
நமாமி ॥ 9॥
வைநேயஸம்மதப²லாத்³யபி⁴லாஷிணோவைஸம்ஸித்³த⁴யே ப்ரவரலக்ஷணபாத³பத்³மே
।
யந்நி:ஸ்ரு’தா ப⁴க³வதீ த⁴ரணீ ப்ரஸித்³தா⁴ த்ரைலோக்யநாத²மஸமம் ஸததம் நமாமி
॥ 10॥
ஸம்ஸாரமுக்தமபி ஸுஸ்தி²தமேவ தத்ர காருண்யதஶ்ச ப⁴வசாரிணி ஸத்த்வவர்கே³
।
பூ⁴யாத் ஸ்தி²திர்மம ஸதா³ஸ்தி²ரஸா ப⁴வந்தமேவம் மஹாஶயவரம் பரமம் நமாமி ॥
11॥
ஏகேந பாத³தலகேந ப⁴வத்ஸ்வகேந சக்ராந்தஸம்வரமநந்தரலோகதா⁴தௌ ।
கல்பாந்தத³க்³த⁴பு⁴வநே ஜ்வலிதோக்³ரவஹ்நிர்நி:ஶ்வாஸவாயுப³லதஸ்தவ நிர்வ்ரு’த:
ஸ்யாத் ॥ 12॥
ஸ்வாம் தர்ஜநீம் முக²த்⁴ரு’தோऽஹிததர்ஜநேந
ஸஞ்சாலிதாஶ்ச ப³ஹுமேருக³ணா நக²ஸ்ய ।
கோஷோத்³த்⁴ரு’தம் ஜலதி⁴தோயமஶேஷத:ஸ்யாத்
ஸாமர்த்²யமீத்³ரு’ஶமஹோ ப⁴வத:குதோऽந்யத் ॥ 13॥
க்வேத³ம் ச ஶைஶவபரம் நநு சாருரூபம்
ஸந்த³ர்ஶநீயவரகோமலபா³லசந்த்³ரம் ।
து³ர்வாரமாரமத²நம் ச மயைகஸஹ்யம்
விக்ராந்தது:³ஸஹபரம் க்வ ச சேஷ்டிதம் தே ॥ 14॥
ஏஷா ப³தாஞ்ஜநநிபோ⁴ருஜநாவலீ ஸா
கௌடில்யசாருவிகடா ஸ்வஶிரோருஹாக்³ரே ।
க்லேஶேந்த⁴நே ஜ்வலிதவிஸ்பு²ரிதத்வவஹ்நே-
ர்தூ⁴மாவலீவ விமலா நநு லக்ஷ்யதே தே ॥ 15॥

த்வத்காந்திலேஶவிமலா த³ஶதி³க்ப்ரதாநை:
பக்ஷாஸிதக்ஷயக்ரு’ஶா ஸகலா ஸுஶோபா⁴ ।
பர்யந்த இஷ்டஶஶிநோ ப⁴வநேஷு யத்தே
மந்யே விராஜி நிகி²லம் தவ காந்திலேஶாத் ॥ 16॥
ப³ந்து⁴ர்ஹி கோ மார்கி³கஸம்மதம் மதம் நரோ நரீ ஸா ஸ ச ஸத்பத²ம் பத²ம் ।
பரார்த²ஸம்பாதி³தஸம்வரம் வரம் நமாமி பூ⁴மீஶ்வரராஜிநம் ஜிநம் ॥ 17॥
அநித்யநிர்வாணபதே³ஸ்தி²தம் ஸ்தி²தம் ப்ரபா⁴ஸ்வராதி⁴ஷ்டி²தஸம்ஹிதம் ஹிதம் ।
ஶமீக்ரு’தாஶேஷஜநம் ஶிவம் ஶிவம் நமாமி பூ⁴மீஶ்வரராஜிநம் ஜிநம் ॥ 18॥
க³ப⁴ஸ்திமாலாமிதஸங்குலம் குலம் தத்ர ஸ்வபாணௌ த்⁴ரு’தபங்கஜம் கஜம் ।
ரதாநுகா³ஶோபி⁴தஸம்ரதம் ரதம் நமாமி பூ⁴மீஶ்வரராஜிநம் ஜிநம் ॥ 19॥
ஸ்வத⁴ர்மதா⁴தும் கருணாபரம் பரம் ஶுபா⁴தி³ஸம்பா⁴ரஸுஸம்ப்⁴ரு’தம் ப்⁴ரு’தம் ।
விகல்பஹீநம் த்⁴வநிதே³ஶகம் ஶகம் நமாமி பூ⁴மீஶ்வராஜிநம் ஜிநம் ॥ 20॥
தத²தாதத²தாத்³வயஶாதஶதம் ஸத³ஸத்பரிபூரிதத⁴ர்மகத²ம் ।
கத²நீயவிராஜிதஸத்யபரம் ப்ரணமே த⁴ரணீஶ்வரராஜவரம் ॥ 21॥
வரவாரிஜரூபி ஜக³த்ப்ரஸரம் ஸரஸீருஹலோசநசாருதரம் ।
தரஸாபி ரஸத்வவிஶுத்³தி⁴பரம் ப்ரணமே த⁴ரணீஶ்சராஜவரம் ॥ 22॥
வரநிர்மிதபோ⁴க³பரார்த²ரதம் ரதஶூந்யநிரஞ்ஜநத⁴ர்மத⁴ரம் ।
த⁴ரணீந்த்³ரவிபூ⁴ஷிதஸித்³தி⁴பரம் ப்ரணமே த⁴ரணீஶ்வரராஜவரம் ॥ 23॥
வரஸத்ஸஹஜோத³தி⁴சந்த்³ரமுக²ம் ஸுக²பா⁴ஷிதஸத்த்வவிமுக்திபத³ம் ।
பத³பூ⁴ஷணலக்ஷணதாநுபரம் ப்ரணமே த⁴ரணீஶ்வரராஜவரம் ॥ 24॥
லோகேஶ்வரேயம்(மாம்) தவ ரத்நமாலாமசீகரச்ச்²ரீவநரத்நபாத:³ ।
அவாபி யத்தேந ஶுப⁴ப்ரவிஷ்டம் தேநைவ லோகோऽஸ்து ஸமந்தப⁴த்³ர:॥ 25॥
இதி ஶ்ரீமதா³ர்யாவலோகிதேஶ்வரப⁴ட்டாரகஸ்ய ரத்நமாலாஸ்தோத்ரம்ஸம்பூர்ணம்॥

